
Annotatsiya: Maqolada inson kapitali tushunchasi, uning vujudga kelishi, dunyo olimlarining
mazkur nazariyaga oid fikrlari, mamlakatning iqtisodiy barqaror rivojlanishida inson kapitalining
o‘rni va va roliga oid masalalar o‘rin olgan.

Olimov Furkat Hoshimovich

Abstract: The article deals with issues related to the concept of human capital, the history of
its occurrence, the opinions of world scientists about this theory, and the role of human capital in
achieving sustainable economic development in the country.

O‘zbekiston Respublikasi Prezidenti Sh.Mirziyoyevning 2018 yilda mamlakatimizni ijtimoiy-
iqtisodiy rivojlantirish yakunlari hamda 2019 yilga mo‘ljallangan iqtisodiy dasturning eng muhim
ustuvor yo‘nalishlariga bag‘ishlangan Oliy Majlisga Murojaatnomasida hozirgi kunda inson
kapitaliga bo‘lgan munosabat va inson kapitaliga investitsiya kiritish jamiyat hayotining barcha

127



'fg.,.' IAMONAVTY DUNYONING IJTIMOIY MANZARAST VA JAMIYAT TUZILMALART TRANSFORMATSIYASI | XALOARD KONFERENTSIYA | 2023 | TOSHKENT Q

jabhalari uchun muhimligi shuningdek 3 yoshdan 22 yoshgacha bo‘lganlarga ta’lim tarbiya berish
orqali kiritiladigan investitsiya 14 barobardan ko‘proq bo‘lib qaytishi haqida fikrlar bildirib o‘tdi [1].

Bozor munosabatlariga o‘tish sharoitida inson kapitalini shakllantirish va undan
foydalanishning o‘zgarishi tabity. Mamlakatda iqtisodiy-ijtimoily muammolarni yechish uning
moliyaviy manbalarni ishlab chiqarish yoki chetdan jalb qilish imkoniyati va salohiyati bilan
belgilanadi. Bozor iqtisodiyoti sharoitida inson kapitalini aniqlash va baholash mamlakatda iqtisodiy
boshqaruvning adekvat mexanizmlarini ishlab chigishda muhim ahamiyat kasb etadi.

Igtisodiy munosabatlarni o‘rnatish tadbirlari tizimida inson kapitalini boshqgarish va
rejalashtirish muammolari muhim ahamiyatga ega. Ijtimoiy iqtisodiy rivojlanishning har bir
bosqichida inson kapitalini boshqgarish mexanizmi bevosita davlat tomonidan qabul gilingan xo°jalik
yuritish konseptsiyasiga bog‘liq bo‘ladi, bu esa o‘z navbatida iqtisodiy mexanizm modelini ishlab
chigishda metodologik asos bo‘lib xizmat qiladi.

Inson kapitali bu — insonning ko‘plab shaxsiy va ijtimoiy ehtiyojlarini qondirish maqgsadida
qo‘llaniladigan bilim, ko‘nikma, tajribalar majmuasidir. Bu atamani ilk bor Amerikalik iqtisodchi-
sotsiolog Teodor Shuls va uning izdoshi Geri Bekker tomonidan XX asrning 60 yillarida qo‘llanilgan.
Inson xatti-harakatlariga iqtisodiy yondashuv nazariyasi ilgari surildi va inson kapitaliga sarmoya
kiritish samaradorligi asoslab berildi. Inson kapitali nazariyasi asoslarini yaratgani uchun Teodor
Shuls 1979 yilda va Geri Bekker 1992 yilda xalgaro Nobel mukofoti bilan taqdirlanishga [2].

Igtisodchilar odatda ishlab chiqarishning uch omilini e’tirof etishadi: yer, mehnat va jismoniy
kapital. 1960 yillardan boshlab asosiy digqat mehnat sifatiga qaratildi, jumladan ishchi kuchining
bilim va kasbiy tayyorgarlik darajasiga e’tibor qaratildi. Shunday qilib o‘zida shaxsiy iqtisodiy va
jjtimoiy naf keltiradigan insonlarning bilim, ko‘nikma va boshqa xususiyatlarini o‘z ichiga olgan
inson kapitali konseptsiyasi vujudga keldi. Tajriba va salohiyat ko‘proq o‘qish va ishlash jarayonida
shakllanadi, lekin shu bilan birga tabiat tomonidan berilgan Dehqon orqali ham belgilanishi mumkin.
Insonning ayrim xatti-harakatlari va harakatga undovchi omillari, shuningdek unga tegishli bo‘lgan
Jjismoniy, emotsional va ruhiy sog‘liq kabilar ham inson kapitali sifatida e’tirof etilishi mumkin.

Dastlab inson kapitali deyilganda insonning ishlash salohiyatini oshirishga xizmat giladigan
ta’lim va kasbiy ko‘nikmalarga sarmoya kiritish tushunilgan. O‘tgan 50 yildan ortiqroq vaqt
davomida bu tushuncha mohiyati ancha kengaydi. Jahon banki ekspertlarining qilgan so‘ngi hisob
kitoblari inson kapitali iste’moli 0‘z ichiga oilalarning va davlatning ozig-ovqat, kiyim-kechak, turar-
joy, sog‘ligni saglash, madaniy ehtiyojlarini qondirishga ajratadigan xarajatlardan iborat bo‘ladi [3].

Inson kapitali nazariyasi shaxsiy daromadlar tagsimlanishi tizimini, daromadning inson
yoshiga bog‘liqlik dinamikasi, erkaklar va ayollar mehnati bahosidagi notengliklar, migratsyiya
sabablari va boshqga shunga o‘xshash ko‘p narsalarni tushuntirish imkoniyatiga ega. Shu nazariyadan
kelib chiqib ta’limga qilinadigan sarmoya iqtisodiy rivojlanish uchun qilinadigan sarmoya bilan
tenglashtirildi.

Inson resurslarini boshqarish strategiyasi funktsional strategiya bo‘lib, strategik
boshqaruvning rivojlanishi va o‘zgarishi tendentsiyalariga to‘laligicha bog‘liq bo‘ladi.

Hozirgi kunda inson resurslarini boshqgarish strategiyasining asosiy vazifasi uzoq muddatli,
yuqori daromad olishga yo‘naltirilgan jamoa tashkil etishdan iborat bo‘lib, quyidagilar bilan
xarakterlanadi:

1. Barcha bo‘g‘inlarda faoliyat olib borayotgan yuqori malakali xodimlarning roli o‘sib boradi.

2. Globalizatsiya jarayonida barcha turdagi, jumladan mehnat bozori doirasida ham ehtiyojning
o‘sishiga ham jiddiy ta’sir ko‘rsatdi.

Xorij adabiyotida inson resurslarini boshqarish strategiyasining quyidagi yo‘nalishlari ajratib
ko‘rsatilmoqda[4]:

1.Ishlab chiqarish va mahsulotni sotish jarayonidagi mehnatga to‘lanadigan haqning
kamayishi;

2.Inson resurslarini boshqarish strategiyasining tashkilot umumiy strategiyasi bilan uzviy
bog‘liqligi;

3.Inson resurslarining kasbiy salohiyatini oshirish uchun doimiy sarmoya yo‘naltirish;

4. Tashkiliy madaniyatning rivojlanishi;

5. Xodimlar mentalitetiga mos keluvchi inson resurslarini boshqarish uslublarining joriy
qilinishi;

6. Xodimlar tanlash strategiyasi va siyosatining doimiy kuchaytirib borilishi;

7. Iqtidorli xodimlarga nisbatan individual yondashuv.

Inson resurslarini boshqarish strategiyasi quyidagi algoritm orqali faoliyat olib borishni
tavsiya etadi: strategiyani amalga oshirishda missiya, magsad, ichki va tashqi muhit tahlili, muqobil
variantlarni tahlil qilish va tanlash shuning natijalarni tahlil qilishni yo‘lga qo‘yish.

Tashkilot hayotining har bir bosqichida (tug‘ilish, o‘sish, yetuklik, pasayish, inqiroz) mazkur
algoritm o‘ziga xos xususiyatiga ega bo‘ladi.

Tashkilot missiyasining vazifasi tashkilot mijozi kim bo‘ladi, tashkilot mijozning qanday
ehtiyojlarini qondiradi degan savollarga ma’lum tizim asosida javob beradi. Misssiyani aniglash bir
qator vazifalarni bajarish bilan bog‘liq bo‘ladi.

Tashkilot inson resurslarini boshqarish xodimlarni ishga jalb qilish, ularni layoqatini
baholash, quvvatlantirish va rivojlantirishdan iborat.

Tashqi muhitni inson resurslari nuqtai nazaridan tahlil qilish nafagat butun O‘zbekiston uchun
balki alohida olingan hudud yoki aholi punktida inson resurslari bozori holati haqida umumiy
ma’lumot yig‘ishdan iborat bo‘ladi.

Shu nuqtai nazardan qaraganda, O‘zbekiston dunyodagi oz sonli kuchli ijtimoiy siyosat
yuritayotgan va shu asnoda aholi farovonligini oshirish yo‘llari ustida faoliyat olib borayotgan
mamlakatlar sirasiga kiradi. Aholiga munosib turmush sharoitini yaratishdan tortib aholini ish bilan
bandligini ta’minlash chora-tadbirlari barchaning manfaatli ishiga aylanishi mamlakatdagi ijtimoiy
siyosatning muhim yo‘nalishi bo‘lib qolmoqda. Shuningdek, kasanachilik sohasi bandlik va oila
daromadlarini oshirishning mustahkam manbaiga aylanib bormoqda. Shu bilan birga bandlikning bu
samarali shakli xotin-qizlar, aynigsa, ko‘p bolali ayollarni, yordamga muhtoj nogironlar va mehnat
qobiliyati cheklangan boshqa shaxslarni ishlab chiqarish faoliyatiga jalb etish uchun muhim ijtimoiy
ahamiyat kasb etmoqda.

